
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
অন্তর্যামী



আপনার মাঝে আপনি মত্ত,—
দেখিয়া হাসিবে বুঝি?

আমি হ’তে তুমি বাহিরে আসিবে,
ফিরিতে হবে না খুঁজি।


যদি কৌতুক রাখ চিরদিন
ওগো কৌতুকময়ী,

যদি অন্তরে লুকায়ে বসিয়া
হবে অন্তরজয়ী

তবে তাই হােক্! দেবি অহরহ

জনমে জনমে রহ তবে রহ,

নিত্য মিলনে নিত্য বিরহ
জীবনে জাগাও প্রিয়ে।

নব নব রূপে ওগাে রূপময়

লুণ্ঠিয়া লহ আমার হৃদয়,

কাঁদাও আমারে, ওগাে নির্দয়,
চঞ্চল প্রেম দিয়ে।

কখনাে হৃদয়ে, কখনাে বাহিরে

কখনাে আলােকে, কখনাে তিমিরে,

কভু বা স্বপনে, কভু সশরীরে
পরশ করিয়া যাবে।

	        এই পাতাটি অন্য কোনো ভাষায় উপলব্ধ নয়।

